
ՈՐՈՇՈՒՄ
27 ապրիլի 2011 թվականի (203Ա
ք.Երևան
«ՀԱՅՌՈՒՍԿՈԳԵՆԵՐԱՑԻԱ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ ԷԼԵԿՏՐԱԿԱՆ ԵՎ ՋԵՐՄԱՅԻՆ ԷՆԵՐԳԻԱՅԻ ՀԱՄԱԿՑՎԱԾ ԱՐՏԱԴՐՈՒԹՅԱՆ ԿԱՅԱՆԻ, ՋԵՐՄԱՅԻՆ ԷՆԵՐԳԻԱՅԻ ՓՈԽԱԴՐՄԱՆ ՑԱՆՑԻ ԵՎ ՋԵՐՄԱՅԻՆ ԷՆԵՐԳԻԱՅԻ ԲԱՇԽՄԱՆ ՑԱՆՑԻ ԿԱՌՈՒՑՄԱՆ ԼԻՑԵՆԶԻԱՆԵՐ ՏՐԱՄԱԴՐԵԼՈՒ ՄԱՍԻՆ 

 Հիմք ընդունելով «Էներգետիկայի մասին» Հայաստանի Հանրապետության օրենքի 17-րդ հոդվածի 1-ին մասի բ) կետը, 23-րդ, 24-րդ հոդվածները և Հայաստանի Հանրապետության էներգետիկայի կարգավորող հանձնաժողովի 2002 թվականի հունվարի 30-ի «Հայաստանի Հանրապետության էներգետիկայի բնագավառում գործունեության լիցենզավորման կարգը հաստատելու մասին» (4 որոշումը՝ Հայաստանի Հանրապետության հանրային ծառայությունները կարգավորող հանձնաժողովը որոշում է.

1. Բավարարել «ՀԱՅՌՈՒՍԿՈԳԵՆԵՐԱՑԻԱ» փակ բաժնետիրական ընկերության ներկայացրած հայտերը և Երևան քաղաքի Ավան վարչական շրջանի կենտրոնացված ջերմամատակարարման վերականգնման ծրագրի շրջանակում տրամադրել`

1) Երևան քաղաքի Ավան վարչական շրջանի Հովհաննիսյան թաղամասի N50 շենքին հարակից N1/2 կենտրոնացված ջերմամատակարարման հանգույցի փոխարեն էլեկտրական և ջերմային էներգիայի համակցված արտադրության «Ինքնավար ջերմային էլեկտրակայան-1 (ԻՋԷԿ-1)» կայանի կառուցման լիցենզիա՝ մինչև 2012 թվականի ապրիլի 27-ը գործողության ժամկետով.
2) Երևան քաղաքի Ավան վարչական շրջանում «Ինքնավար ջերմային էլեկտրակայան-1 (ԻՋԷԿ-1)» կայանից մինչև N3/4 կենտրոնական ջերմային հանգույց ջերմային էներգիայի փոխադրման ցանցի կառուցման լիցենզիա՝ մինչև 2012 թվականի հոկտեմբերի 27-ը գործողության ժամկետով,
3) Երևան քաղաքի Ավան վարչական շրջանի Թումանյանի, Քուչակի, Նարեկացու թաղամասերում ջերմային էներգիայի բաշխման ցանցի կառուցման լիցենզիա՝ մինչև 2012 թվականի հոկտեմբերի 27-ը գործողության ժամկետով:
2. Հաստատել «ՀԱՅՌՈՒՍԿՈԳԵՆԵՐԱՑԻԱ» փակ բաժնետիրական ընկերության`

1) Երևան քաղաքի Ավան վարչական շրջանի «Ինքնավար ջերմային էլեկտրակայան-1 (ԻՋԷԿ-1)» կայանի կառուցման լիցենզիայի պայմանները (հավելված N1).
2) Երևան քաղաքի Ավան վարչական շրջանի «Ինքնավար ջերմային էլեկտրակայան-1 (ԻՋԷԿ-1)» կայանից մինչև N3/4 կենտրոնական ջերմային հանգույց ջերմային էներգիայի փոխադրման ցանցի կառուցման լիցենզիայի պայմանները (հավելված N2).
3) Երևան քաղաքի Ավան վարչական շրջանի Թումանյանի, Քուչակի, Նարեկացու թաղամասերում ջերմային էներգիայի բաշխման ցանցի կառուցման լիցենզիայի պայմանները (հավելված N3):
3. «ՀԱՅՌՈՒՍԿՈԳԵՆԵՐԱՑԻԱ» փակ բաժնետիրական ընկերությանը` ընդունել ի գիտություն, որ ` 

1) «Ինքնավար ջերմային էլեկտրակայան-1 (ԻՋԷԿ‑1)» կայանից առաքվող էլեկտրաէներգիայի սակագինը չի գերազանցի «Հրազդանի էներգետիկ կազմակերպություն (ՀրազՋԷԿ)» բաց բաժնետիրական ընկերության համար երկդրույք սակագնային համակարգում տվյալ տարվա համար սահմանված էլեկտրական էներգիայի սակագնի դրույքը.
2) Հայաստանի Հանրապետության կառավարության 2006 թվականի ապրիլի 13-ի «Էլեկտրական և ջերմային էներգիայի համակցված արտադրության տեղակայանքների օգտագործմամբ ջերմամատակարարման համակարգերի վերականգնման առաջնեկային ծրագրերի մասին» N509Ն որոշմամբ նախատեսված էլեկտրաէներգիայի գնման 5 տարվա երաշխիքը «ՀԱՅՌՈՒՍԿՈԳԵՆԵՐԱՑԻԱ» փակ բաժնետիրական ընկերության համար կհաշվվի էլեկտրական էներգիայի բաշխման ցանց «Ինքնավար ջերմային էլեկտրակայան-1 (ԻՋԷԿ‑1)» կայանից էլեկտրաէներգիայի փաստացի առաքման պահից.
3) «Ինքնավար ջերմային էլեկտրակայան-1 (ԻՋԷԿ-1)» կայանում երկրորդ կոգեներացիոն տեղակայանքի միջոցով արտադրված էլեկտրական էներգիան ենթակա է հաշվառման և գնման սույն որոշման 1-ին կետի 2-րդ ենթակետում նշված տարածքում ջերմային էներգիայի փոխադրման լիցենզիա և սույն որոշման 1-ին կետի 3-րդ ենթակետում նշված տարածքներում ջերմային էներգիայի բաշխման լիցենզիա ստանալուց հետո:
4. Սույն որոշումն ուժի մեջ է մտնում ստորագրման պահից։
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

 ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ

 ՀԱՆՁՆԱԺՈՂՈՎԻ ՆԱԽԱԳԱՀԻ ՏԵՂԱԿԱԼ՝ 
 


Ն. ԳՐԻԳՈՐՅԱՆ
 ք.Երևան
27 ապրիլի 2011թ.
 ժամը 16։00

ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ


ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ

